
I Uvod

Namjena ovog teksta je da ukratko predstavi sadrzaj Plana rasta Evropske unije
(EU) za Zapadni Balkan i njegov potencijalni znacaj za Bosnu i Hercegovinu,
u kontekstu nacionalne Reformske agende prema kojoj se Plan rasta treba
implementirati.

Bosna i Hercegovina jo$ uvijek nije ispunila uslove za pocetak njegove
implementacije i potpuno je neizvjesno hoce li ih ikada ispuniti, ali svejedno je
korisno razmotriti kakve bi eventualne efekte mogao imati, ako se ikada realizuje.



II Plan rasta za Zapadni Balkan

Evropska komisija je usvojila ovaj Plan rasta 8. novembra 2023. godine i njegov
najavljeni strateski cilj je priblizavanje i ¢lanstvo. Plan rasta bi tome trebao
doprinijeti jaCanjem druStveno-ekonomske konvergencije zemalja Zapadnog
Balkana sa Evropskom unijom i ubrzavanjem reformi. Plan obecava regiji
Zapadnog Balkana odredene konkretne Kkoristi prije pristupanja Evropskoj
uniji kroz poticanje ekonomskog rasta i ubrzavanje drustveno-ekonomskog
priblizavanja.

Nedostatak konvergencije je ocijenjen glavnim problemom za regiju Zapadnog
Balkana, kako ekonomski, tako i op¢e-drustveno. Kada se uzme u obzir prosjec¢ni
BDP po glavi stanovnika, kupovna mo¢ gradana regije Zapadnog Balkana se nalazi
izmedu 30% i 50% prosjeka Evropske unije. To dovodi do ogranic¢enih prihoda
za finansiranje procesa pridruZzivanja i srodnih reformi, te doprinosi masovnom
iseljavanju stanovnistva, primarno u smjeru Evropske unije.

Ekonomska konvergencija je ocijenjena sustinskim elementom u priblizavanju
regije Zapadnog Balkana Evropskoj Uniji. Evropska komisija tvrdi da Plan rasta
ima potencijal da udvostruci veli¢inu privreda u ovoj regiji u narednih deset
godina, Sto bi radikalno promijenilo sadasnju sliku i uslove Zivota gradana. Plan
je strukturisan u Cetiri stuba:

Stub 1: Jacanje ekonomske integracije sa jedinstvenim trziStem Evropske unije;

Stub 2: Jacanje ekonomske integracije unutar Zapadnog Balkana kroz zajednicko
regionalno trziSte;

Stub 3: Ubrzavanje temeljnih reformi;

Stub 4: Povecanje finansijske pomod¢i.


http://Regular bold

Stub 1 podrazumijeva spremnost EU da prije pristupanja otvori odredena
podrudja jedinstvenog trziSta EU za partnere sa Zapadnog Balkana, Sto bi
gradanima trebalo donijeti opipljivu korist. Ovo se odnosi na sedam pocetnih
prioritetnih podrucja:

- Slobodno kretanje robe,

- Slobodno kretanje usluga i radnika,

- Pristup jedinstvenom podrucju pla¢anja u eurima (SEPA),
- OlakSavanje drumskog transporta,

- Integracija i dekarbonizacija energetskih trzista,

- Jedinstveno digitalno trziste,

- Integracija u industrijske lance nabavke.

Stub 2 podrazumijeva razvoj zajednickog regionalnog trziSta, za koje se
procjenjuje da bi dodalo 10% BDP-a ekonomijama Zapadnog Balkana, u cilju:

- oslobadanja ekonomskog potencijala regije, stvaranja prilika za poslovanje
i radnike, i transformacije Zapadnog Balkana u privla¢nije mjesto za evropske
investitore,

- usvajanja i implementacije standarda neophodnih za pristup jedinstvenom
trzistu EU.

Stub 3 fokusira se na povecanje drustveno-ekonomske transformacije, kroz
reforme u temeljnim oblastima, ras¢lanjene u nacionalnim reformskim agendama
na ,prekretnice”, odnosno tzv. uslove placanja, Cije ispunjavanje ¢e pokrenuti
oslobadanje sredstava iz Plana rasta.

Stub 4 obuhvata povecanje finansijske pomo¢i, a temeljni izvor finansijske
podrske realizaciji Plana rasta je Instrument za reformu i rast za Zapadni
Balkan. Uloga ovog instrumenta je podrska reformama povezanih s Evropskom
unijom i ekonomskim rastom u regiji i dopunjava finansijsku pomo¢ koja je od
ranije osigurana u okviru Instrumenta za pretpristupnu pomo¢ IPA III. Njegov
ukupan budZet je $est milijardi eura, s tim da se dvije milijarde eura odnose na
nepovratna sredstva (grantove), a Cetiri milijarde eura na kredite (koji bi trebali

biti povoljniji od komercijalnih). Period realizacije bi trebao biti od 2024. do
2027. godine. Vije¢e Evropske unije je 7. maja 2024. godine odobrilo uspostavu
ovog Instrumenta i stupio je na snagu 25. maja 2024. godine.

Drzave Clanice EU imaju klju¢nu ulogu u odobravanju reformskih agendi
korisnika Instrumenta i, prema potrebi, njihovih izmjena. Isplate se vrSe dva puta
godisSnje, ukoliko zemlje Zapadnog Balkana ispune kvalitativne i kvantitativne
korake navedene u njihovim reformskim agendama. U svakom trenutku EU moZze
obustaviti isplatu sredstava ukoliko uslovi nisu ispunjeni.

Iako je naglasak na ekonomskoj konvergenciji, obrazlozenje uloge Instrumenta
je mnogo Sire i uklju¢uje podrsku uskladivanju zemalja Zapadnog Balkana
»$ vrijednostima, zakonima, pravilima, standardima, politikama i praksama
Evropske unije, a u cilju njihovog buduceg ¢lanstva u EU te progresivne integracije
u jedinstveno evropsko trziSte, kao i drustveno-ekonomske konvergencije sa
EU* Finansijskim sredstvima se planiralo podrzati niz drustveno-ekonomskih
i temeljnih reformi, ukljucujuéi reforme koje se odnose na vladavinu prava i
osnovna prava.

Kako bi dobili podrsku, odnosno sredstva iz Instrumenta, zemlje regije morale su
pripremiti reformske agende i u njima navesti reforme koje planiraju poduzeti
kako bi ostvarile postavljene ciljeve. Posebnu pazZnju su trebale posveti tome
kako ¢e mjerama iz reformske agende doprinijeti ,progresivnom i kontinuiranom
uskladivanju sa zajednickom vanjskom i sigurnosnom politikom EU".

Pored ovih specificnih uslova vezanih za nacionalne reformske agende, sve
zemlje regije su obavezne osigurati i kontinuitet ispunjavanja opstih uslova, koji
obuhvataju: odrzavanje i postovanje djelotvornih demokratskih mehanizama,
ukljucujuc¢i viSestranacki parlamentarni sistem, slobodne i poStene izbore,
pluralizam medija, nezavisno pravosude i vladavinu prava, te da garantiraju
posStovanje ljudskih prava, $to podrazumijeva i prava pripadnika manjinskih
grupa.

Radi povecane transparentnosti utroska sredstava iz Instrumenta, svaka zemlja
Zapadnog Balkana obavezna je uspostaviti web-portal za objavljivanje azurnih
podataka o krajnjim primaocima koji su ukupno primili viSe od 50.000 eura u
periodu od Cetiri godine u okviru ovog programa.



III Bosna i Hercegovina i Plan rasta
za Zapadni Balkan

Kao i sve ostale zemlje regije, Bosna i Hercegovina je bila obavezna pripremiti
i dostaviti Reformsku agendu u obliku koji ¢e Evropska komisija ocijeniti
prihvatljivim i uskladenim sa uslovima Plana rasta, te je u tom cilju formiran
Radni tim, na Celu s predsjedavajucom Vije¢a ministara BiH i sa predstavnicima
svih nivoa vlasti. Ovaj tim nije uspio usaglasiti cjelokupnu Reformsku agendu, ve¢
samo tzv. Listu reformi, o kojoj je raspravljano u formi nacrta 30. aprila 2024.
godine, ali nije usvojena. U javnim istupima predstavnika vlasti procijenjeno je da
je 97% sadrzaja dogovoreno, ali ne i sve. I pored kasnjenja u odnosu na rokove
EU i ¢injenice da dokument niti je usaglasen niti predstavlja cjelovitu Reformsku
agendu, ova Lista reformi je dostavljena Evropskoj komisiji 17. avgusta 2024.
godine, uz obrazloZenja razloga nedovrsSenosti i neusaglasenosti. Ocekivano,
Evropska komisija je odbila ovaj dokument ve¢ 30. septembra 2024. godine
i vratila ga Bosni i Hercegovini, formalno potvrdujuci da ne ispunjava uslove i
da Bosna i Hercegovina nece dobiti pretpristupna sredstva u iznosu od 70
miliona eura, niti moze ucestvovati u realizaciji Plana rasta dok ne dostavi
Reformski agendu uskladenu sa uslovima Plana rasta.

[ako su predstavnici vlasti u medijima govorili o tri tacke koje su ostale
neusaglaSene, a odnose se na odredena politicka pitanja, ova tzv. Lista reformi
nikada nigdje nije objavljena i nije javno dostupna. Nije javno poznato ni jesu li
njeni usaglaseni elementi uskladeni sa uslovima Plana rasta i u kolikoj mjeri, jer

Evropska komisija je dokument odbila u cjelosti.

Naknadno je Evropska komisija dodala i jo$ jedan uslov koji je dodatna prepreka
za Bosnu i Hercegovinuy, a to je ,uskladivanje vizne politike s popisom zemalja
EU za koje je potrebna viza, posebno u vezi sa zemljama koje predstavljaju rizik
od neregularnih migracija ili sigurnosni rizik za Evropsku uniju® Interesi Bosne i
Hercegovine i Evropske komisije u ovoj oblasti nisu podudarni, posebno kada je
u pitanju bezvizni rezim s Narodnom Republikom Kinom, Ruskom Federacijom i
Republikom Turskom, aijo$ nekim drzavama Bliskog Istoka. Bosna i Hercegovina
opravdano Zeli o¢uvati i dalje jacati ekonomske i druge odnose s ovim drzavama
i olakSati dolazak njihovih turista, tako da se ovaj uslov ne Cini prihvatljivim za
Bosnu i Hercegovinu.



Iako su svi rokovi odavno prosli, i dalje je prisutno ocekivanje da bi Evropska
komisija mogla prihvatiti Reformsku agendu Bosne i Hercegovine ukoliko ona
bude ikada potpuna, usaglaSena, formalno usvojena i uskladena sa uslovima
Plana rasta. Nije jasno koliko bi sredstava Bosna i Hercegovina tada imala na
raspolaganju, jer ostale zemlje su ve¢ dobile odredena sredstva i ostvarile progres
u realizaciji vlastitih reformi, ali realno je ocekivati da bi sve bilo srazmjerno
umanjeno u odredenoj mjeri. U svakom slucaju za Bosnu i Hercegovinu bi bilo
kakva sredstva bila dobrodosla, pogotovo ako su uslovljena ostvarivanjem
reformi u interesu gradana.



IV Potencijalni efekti Plana rasta za Zapadni
Balkan u Bosni i Hercegovini

Obzirom da je sam Plan rasta tek temeljni okvir, bez razradenih detalja i
konkretnih projekata, nemoguce je na osnovu njega dati jasne procjene mogucih
efekata, osim ranije spomenutih finansijskih sredstava planiranih za cijelu regiju
i odredenog dijela koji bi imala pravo iskoristiti Bosna i Hercegovina kada bi
ispunila uslove. Konkretan i precizan osnov za procjenu efekata Plana rasta u
stvari predstavlja nacionalna Reformska agenda za svaku zemlju. U slu¢aju Bosne
i Hercegovine, medutim, ovaj dokument ¢ak i u svom nepotpunom obliku tzv.

Liste reformi nije javno dostupan i ne mozZe se analizirati.

Zbog toga sam kao jedini dostupan izvor barem nekih, posrednih informacija iz
te tzv. Liste reformi, odnosno nedovrSene Reformske agende, koristio Program
ekonomskih reformi Bosne i Hercegovine (PER BiH) 2025. - 2027. godine,
odnosno njegovo poglavlje 5A. ,Uskladenost Reformske agende sa makro-
fiskalnim okvirom“ Ovaj dokument slicnog imena ali drugacijeg sadrzaja i
namjene je usvojen, zvanican je i javno dostupan?.

Navedeno poglavlje PER BiH pocinje procjenom uticaja predloZene reforme
»Omoguciti sigurnu Sirokopojasnu mrezu, ukljucujuéi uvodenje 5G“. Ovdje imamo
pozitivne nagovjestaje ulaganja u razvoj Sirokopojasnih mreZa i namjeru da BiH
prestane biti jedina drzava regije i Evrope bez 5G mreZe, uz procjenu pozitivnih
efekata na zaposljavanje i kvalitet usluga za gradane i privredu. Samo za uvodenje
5G mreZe ocekuju se ulaganja od preko 200 miliona eura u prve tri godine, a
oko 600 miliona eura za potpunu pokrivenost. Medutim, koristi se i odredena
terminologija koja potencijalno moZe onemoguciti Bosnu i Hercegovinu da
ovaj proces provede na najefikasniji i tehnoloSki najnapredniji nacin. Naime,
govori se 0 namjeri usvajanja novog Zakona o sigurnosti Sirokopojasne mreZze i
uvodenju 5G infrastrukture u skladu sa ,EU alatom za cyber sigurnost 5G mreza
na svim nivoima®“, $to zvuci pozitivno, ali u sustini je itekako problemati¢no.
Naime, ovaj ,alat koji jos uvijek nije u potpunosti implementirala ni veéina
Clanica EU, ogranicava izbor dobavljata opreme i proglasava ,nesigurnim*
ili ,visokorizi¢nim“ neke od globalnih lidera u ovoj oblasti, poput kineskih

1 https://dep.gov.ba/naslovna/BHS_PER_BiH_2025-2027.pdf

kompanija Huawei i ZTE. Ako bi Bosna i Hercegovina prihvatila iskljuciti ovakve
kompanije, koje tradicionalno nude i najbolji omjer cijene i kvaliteta, odnosno
vrhunsku tehnologiju uz povoljnije cijene, a koji su se ve¢ i dokazali na trziStu
Bosne i Hercegovine izgradnjom 4G mreZza, onda bi ova ,reforma“ mogla
neopravdano uzrokovati negativne efekte, odnosno skuplju i sporiju realizaciju.
Ovo je posebno vazno naglasiti u kontekstu navedenog predvidanja ,da ¢e u
slucaju uspjesne implementacije ove reforme EU staviti na raspolaganje oko 21,8
miliona eura u Cetiri transe do decembra 2026. godine. Sasvim je izgledno da bi
ogranitavanje izbora dobavlja¢a moglo povecati troskove znatno vise od ovoga
iznosa finansijske podrske i zato treba biti jako oprezan prije obavezivanja na
uskladivanje s dokumentima EU ¢iji sadrZaj nije dovoljno analiziran.

Kao slijedeca planirana reforma u ovom poglavlju se navodi,,Puna implementacija
treceg energetskog paketa - Zelena agenda (dekarbonizacija) - EU ETS
mehanizam. Ovdje nema pozitivnih finansijskih efekata u kratkom roku. Naprotiv,
ocekuju se negativni efekti u obliku pada BDP-a i rasta inflacije, dok se pozitivni
ocekuju tek dugorocno, pod uslovom uspjesne tranzicije i dovoljnih ulaganja u
koristenje obnovljivih izvora energije.

Naredna opisana reforma je posebno znacajna s aspekta konkretnog uticaja na
specifi¢nu kategoriju stanovnistva, a odnosi se na ,pravednu tranziciju rudarskih
regija“. Ovdje se najavljuje transformacija rudarskog sektora, koji ukljucuje
rudnike i termoelektrane, i ima za cilj prekvalifikaciju 20% radnika u regijama s
ugljem i zaposljavanje 40% u novim sektorima kako bi se rijeSio gubitak radnih
mjesta zbog tranzicije. Broj ugroZenih radnih mjesta procjenjuje se na 18.600,
a troskovi ukljuCuju prijevremeno penzionisanje, otpremnine, naknade za
nezaposlene i socijalnu pomo¢. Procijenjeni direktni ekonomski efekti ukljucuju
gubitak dodane vrijednosti od oko 2,7% i gubitak BDP-a od oko 2,3% u dugom
roku zbog transformacije rudarskog sektora. Kako bi se ublaZili negativni efekti,
planiraju se sprovesti odredene mjere kao $to je ponovno zaposljavanje oko 40%
pogodenih radnika (7.440 radnih mjesta) Sto bi za posljedicu imalo blagi porast
produktivnosti (1,05) i smanjenje neto gubitka posla na 11.160 zaposlenih. Kao
rezultat toga, neto gubitak dodane vrijednosti bi bio smanjen na 1,6%, a neto
gubitak BDP-a na 1,3%. Ukoliko bi pored navedene mjere doslo i do dodatnog

investiranja u obnovljive izvore energije (OIE) uz uStede od troskova CO, uz
prihodovanje od EU ETS mehanizma (uz izbjegavanje ili odlaganje primjene

CBAM-a) to bi imalo pozitivan efekat i poduprlo bi odrzivu energetsku tranziciju.
Kada je rijec o fiskalnim troSkovima implementacije ove mjere, procijenjeno je da
bi oni mogli iznositi oko 35 miliona eura ukupno. Racunica je izvedena polazeci od
potrebe za prekvalifikacijom 20% radnika u sektoru rudarstva (3.720) i jedini¢ne
cijene prekvalifikacije koja je ekvivalentna troSkovima obrazovanja na godisnjem
nivou (oko 2.500 eura). Ukupni troSkovi prekvalifikacije iznosili bi 9,3 miliona
eura. S druge strane, mjera predvida da ¢e 40% radnika oti¢i u druge sektore.
Uzimajudi u obzir iskustva iz procesa privatizacije, procijenili su realnim isplatu
otpremnina za te radnike od oko 25 miliona eura (tri prosje¢ne bruto zarade
po zaposlenom). Istovremeno, ponovo zaposljavanje tih radnika neutralno bi
djelovalo na direktne poreske prihode. Kona¢no, implementacijom ove reforme
predvidena je mogucénost alokacije 17,85 miliona eura u dvije transe iz sredstava
EUdojuna 2027.godine. lako ovo djeluje kao konkretan plan rjeSavanja problema
ocekivanog gubitka radnih mjesta u ovom sektoru, nema nikakvih garancija da bi
prekvalifikacija zaista vodila do brzog zapoS$ljavanja na ovim radnim mjestima,
odnosno da bi rudari i drugi na koje se ova reforma odnosi imali osiguranu
egzistenciju. Dakle, ovdje moZemo govoriti o prilicno neizvjesnim pozitivnim
efektima i mislim da bi prije pokusaja realizacije bilo neophodno podrobnije
planirati sve detalje. Oni koji eventualno donesu odluke o zatvaranju rudnika i
drugih pogona morali bi preuzeti i odgovornost za rudare i druge radnike, jer nije
rije¢ o ekonomskoj ili tehnoloskoj nuZnosti (Bosna i Hercegovina ima dovoljne
zaliha uglja da ovaj sektor funkcioniSe decenijama pa moZda i stolje¢ima), nego
o politickoj odluci da se uskladi sa zahtjevima i pravilima EU (za Sto, naravno,
takoder postoje i opravdani razlozi, ali ukupna racunica nije jasna, jer recimo
izgradnja Bloka 7 Termoelektrane Tuzla koja je neopravdano otkazana, mogla je
osigurati da jos viSe decenija rudari i radnici u ovom sektoru ostanu na svojim
radnim mjestima, a da se i emisija CO2 smanji jer bi najsavremenija tehnologija

zamijenila trenutne tehnoloski zaostale blokove pred istekom radnog vijeka).

Naredna reforma koja se navodi je Implementacija Direktive o obnovljivim
izvorima energije, gdje se ocekuje veoma ambiciozan obim ulaganja koji
premasuje milijardu eura i zapoSljavanje osam hiljada radnika, ali poznajuci
karakter ovih izvora energije (sunce i vjetar, gdje nakon izgradnje proizvodnih
kapaciteta nema potrebe za velikim brojem radnika) moze se pretpostaviti da je
vecinom rijec o privremenom zaposSljavanju u fazi izgradnje i instalacije.



Naredna navedena reforma je Puna implementacija EED, EPBD, Eco-design i
Energy Labelling Legislation, koja podrazumijeva renoviranje 3% javnih zgrada
u Bosni i Hercegovini, ali bez dovoljno preciznih podataka o ukupnoj vrijednosti
ulaganja ili uStedama u potrosnji energije koje bi to dugoro¢no omogucéilo.

JaCanje upravljanja, efikasnosti i transparentnosti preduzeca u javnom vlasniStvu
je oznaceno Kkao slijedeca reforma u nizu, uz konkretan cilj smanjenja njihovih
dugovaza30%inagovjestajjavno-privatnog partnerstva (JPP)iprivatnih ulaganja
kao jednog od mogucih nacina za unapredenje njihovog poslovanja. Ovdje se
kao jako problematic¢an primjer spominje mogu¢nost JPP za aerodrome, Sto nas
podsjec¢a na ranije zahtjeve ambasadora SAD i EU za prepuStanjem Sarajevskog
aerodroma stranom koncesionaru, Sto bi bilo ekonomski neopravdano i Stetno.
Ovaj model eventualno moze biti opravdan (aitada tek eventualno) za neuspjesna
javna preduzeca, a nikako ne za izuzetno uspjeSan aerodrom koji sam moze da se

razvija i ostvaruje prihode bez gubljenja javne kontrole.

Uvodenje inteligentnih transportnih sistema (ITC), kao naredna navedena
reforma, primarno ima za cilj smanjenje broja nesreé¢a na putevima i o¢uvanje
ljudskih Zivota i zdravlja. Svakako da povecanje sigurnosti i brzine prijevoza ima
i znatne ekonomske efekte, ali primarni fokus je ipak humani i u tom smislu, uz
reformu koja se odnosi na rudare i druge radnike ¢ija radna mjesta bi mogla biti
ugroZena, dodaje humanisticki element dominantno ekonomskom dokumentu.

Naredna navedena mjera je Finansijska podrska za Start-up i mikro, srednja i
mala preduze¢a (MSME). Fokusira se na harmonizaciju okvira podrske mikro,
malim i srednjim preduzeé¢ima i poboljSanje njihovog pristupa alternativnim
izvorima finansiranja. Ovdje ciljevi nisu tako ambiciozni u finansijskom smislu,
ali se predvida da bi povecano ulaganje i istraZivanje i razvoj omogucilo povecéanje
konkurentnosti i unapredenje poslovanja ovog sektora, a to bi trebalo omoguciti i
oCuvanje postoje¢ih radnih mjesta i novo zaposljavanje.

Jo$ jedna mjera koja nije primarno ekonomska je i Povecati udio djece upisane
u predskolske ustanove i usluge Cuvanja u cijeloj zemlji, koja se fokusira na
povecanje pristupa predSkolskom obrazovanju za djecu uzrasta od rodenja do
Sest godina. Prema zvani¢nim podacima Agencije za statistiku BiH, trenutno u BiH
postoje 493 predskolske ustanove (250 javnih i 243 privatne) u kojima je ukupno
upisano 41.214 djece svih uzrasta, dok je obuhvat djece uzrasta do pet godina
oko 20%. Ovaj procenat daleko je niZi nego u zemljama EU i reformom se Zeli

povecati na 48%. Prve preliminarne procjene ukazuju da bi trebalo obezbijediti
oko 140.000 kvadrata dodatnog prostora za boravak djece $to se moZe postici
izgradnjom novih ustanova i gdje je to moguce proSirenjem postojecih vrtica.
Takvo prosirenje mreze predskolskih ustanova moglo bi kostati oko 100 miliona
eura, uz dodatne operativne troskove njihovog funkcioniranja od najmanje jo$
100 miliona eura na godiSnjem nivou. Naravno, i ovdje se ocekuju pozitivni
ekonomski efekti u smislu moguénosti zaposljavanja veceg broja majki i Zena
koje su trenutno okupirane ¢uvanjem djece.

Zakljuc¢ak autora PER BiH 2024-2027. na kraju ovog poglavlja posvecenog
izabranim prijedlozima reformi iz nedovrSene Reformske agende je da bi one
mogle u znacajnoj mjeri doprinijeti ekonomskom rastu, stvaranju radnih mjesta
i poboljsanju infrastrukture. Njihova analiza ukazuje da su odabrane reforme
komplementarne i sa sinergetskim efektima, u cilju postizanja ekonomske
odrzivosti i da naglasavaju potrebu za ciljanim ulaganjima u oblastima kao
Sto su zelena tranzicija, digitalna infrastruktura i obrazovanje. Ipak, ocekuju
da bi se zbog planirane dinamike njihove implementacije kratkoro¢no mogli
ocekivati negativni efekti, dok bi tek dugoro¢no prevladavali pozitivni. Njihovo je
ocekivanje da bi implementacija ovih reformi dovela do rasta BDP-a, uz jacanje
fiskalne stabilnosti, poboljSanje socijalne jednakosti kroz otvaranje novih radnih
mjesta i kreiranje boljeg poslovnog ambijenta. Medutim, njihove analize takoder
otkrivaju potencijalne ekonomske izazove, kao Sto su kratkoro¢ni fiskalni pritisci
i strukturna prilagodavanja, koji zahtijevaju spremnost svih aktera na adaptaciju
u procesu tranzicije i postepenu implementaciju reformi.

V Zavrsni komentar

Obzirom na nedostatak detalja u Planu rasta i nedostupnost izvornog dokumenta
Reforme agende i neizvjesnost njenog usvajanja i prihvatanja od strane Evropske
komisije, nemoguce je do¢i do potpunog zakljucka o ovoj temi. Medutim, moguce
je ukratko rezimirati karakter Plana rasta i prilika, ali i rizika koje on predstavlja
za Bosnu i Hercegovinu.

Prije svega, ukoliko mu se pristupi odgovorno i u skladu s interesima Bosne i
Hercegovine, Plan rasta je izvanredna prilika za poticaj ekonomskim i drugim
reformama koje su nam potrebne i izvor je znacajne finansijske podrske bez koje
mnoge od njih ili ne bi bile izvodljive u dogledno vrijeme ili bi trajale duze i bile jos
teZe za implementaciju. Tako je npr. nesporno pozitivno za Bosnu i Hercegovinu
da jacamo zajednicko regionalno trziste, usvajamo EU standarde za proizvode i
usluge i ostvarimo slobodan pristup Sto viSe segmenata jedinstvenog EU trzista.
Takoder je nesporno pozitivno poboljSanje polozaja rudara i radnika generalno,
pri ¢emu bih li¢no preferirao izgradnju Bloka 7 u Tuzli prema najsavremenijim
standardima, ¢ime bi se omogucéio kontinuitet rada i rudnika i radnika u
termoelektroenergetskom sektoru i snabdjevanje domaceg trzista eletricnom
energijom po nizim cijenama, ali bilo kakav plan za osiguranje egzistencije rudara
i drugih ugroZenih radnika i njihovih porodica je svakako bolji od prepustanja
njihove sudbine neizvjesnosti.

S druge strane, imamo i neke mjere koje sustinski mogu i trebaju biti pozitivne
i potrebne su nam, ali moramo biti oprezni prema nacinima njihove realizacije.
Naime, treba nam razvoj Sirokopojasnih mreza, ukljucuju¢i i 5G mreze, ali
isklju¢ivo uskladen s naSim interesima, odnosno uz slobodan izbor najbolje
tehnologije i najpovoljnijih partnera i dobavljaca. Ako su pojedine zemlje iz nekih
vlastitih razloga odlucile da iskljuc¢e odredene dobavljace, poput globalnih lidera
iz Narodne Republike Kine i prihvatile viSe troSkove i tehnolosko zaostajanje,
to nije razlog da Bosna i Hercegovina ucini isto. Recimo, nedavna analiza u
Ujedinjenom Kraljevstvu je pokazala da je tehnolosko zaostajanje njihovih 5G
mreZa i neadekvatna pokrivenost teritorije i stanovniStva upravo u znatnoj mjeri
uzrokovana iskljucivanjem ovih dobavljaca iz procesa. Slicno je i sa tzv. Zelenom
tranzicijom. Naime, Bosna i Hercegovina treba ulaganja u proizvodnju energije
iz novih izvora, poput sunca i vjetra, treba poveéano ucesSc¢e novih energetskih
vozila (elektri¢nih, hidrogenskih, hibridnih), treba savremenu opremu i

12



tehnologije u svim aspektima, ali to je nemoguce osigurati na najefikasniji nac¢in
i uz optimalan odnos troskova i benefita bez pristupa cjelokupnom svjetskom
trzistu i najboljim i najpovoljnijim ponudac¢ima. Ne smijemo olako prihvatiti rizik
nekog generalnog ,uskladivanja“ sa apsolutno svim odlukama EU, a od kojih su
neke mozda geopoliticke ili imaju za cilj neSto od ¢ega Bosna i Hercegovina nema
nikakve koristi. Kao recimo u slu¢aju viznog reZima ili sankcija prema odredenim
drzavama s kojima Bosna i Hercegovina tradicionalno ima dobre odnose i ima
znacajan potencijal unapredenja ekonomske saradnje.

Prisutni suirizici drasticnog povecanja cijena elektri¢ne energije za domacinstva,
ako olako prihvatimo fraze poput,prilagodavanja trziSnim cijenama® ili smanjenja

prava i zastite radnika, ako prihvatimo one poput ,fleksibilnijeg trZiSta rada“

Ukratko, Plan rasta za Zapadni Balkan je velika prilika za Bosnu i Hercegovinu,
koja se trenutno ¢ini nepovratno propustenom, ali sam program reformi i njihova
realizacija su primarno nas izbor i nas interes. Ako budemo u stanju iskoristiti
sve $to nam se pruZza i ispuniti uslove za to, a istovremeno pazljivo izbjeci sve
eventualne rizike, mogao bi predstavljati znacajan poticaj naSem rastu i razvoju,
ne samo ekonomskom. Prava mjera rezultata svake reforme nece biti bilo kakvi
finansijski iznosi vec¢ to Kkoliko je nas zivot bolji, zdraviji i sretniji, koliko nasih
gradana Zivi ugodnije i koliko su njihova prava zasti¢ena.

KUCA
LJUDSKIH
PRAVA
Banja Luka

Kucéa ljudskih prava Banjaluka je platforma za jacanje udruZenih organizacija
civilnog drustva i njihovog uticaja na stanje ljudskih prava u zemlji i okruZenju.
Inicijativa za uspostavljanje Kuce ljudskih prava u Banjaluci postoji od 2016. godine.
Inicijativu je podrZalo 17 organizacija civilnog drustva sa sjedisStem u Banjaluci i
okolini. U aprilu 2023. godine Kuca ljudskih prava Banjaluka zvanicno je postala
dio MreZe kuca ljudskih prava, koje djeluju u 11 evroazijskih drZava. Osnivacice
Kuce ljudskih prava Banjaluka su: Helsinski parlament gradana Banjaluka, ,,Zdravo
da ste’, Transparency International u BiH, Centar za Zivotnu sredinu i Banjalucki
centar za ljudska prava. Od kraja 2024. godine u Kucu ljudskih prava je primljeno
pet novih ¢lanica: Perpetuum Mobile - Institut za razvoj mladih i zajednice, Genesis
Project, UNSA Geto, Fondacija UdruZene Zene i Srce na dlanu.

